
Zaštita prava
policijskih službenica

U službenim prostorijama Treće po-
licijske uprave MUP-a Kantona Saraje-
vo u srijedu je održana četvrta Skup-
ština Udruženja Mreža žena policaja-
ca. Nakon prezentacije i razmatranja
godišnjeg izvještaja o radu, što je bi-
la i glavna tačka dnevnog reda, člani-
ce Skupštine razmatrale su određene
inicijative koje su pokrenute s ciljem po-
boljšanja radnopravnog statusa policij-
skih službenica, a odnose se na izmje-
ne zakonskih i podzakonskih akata. Po-
četkom 2012. zvanično je registrirano
Udruženje, čiji je cilj promocija rodne
ravnopravnosti i demokratskih princi-
pa u radu policije, s akcentom na za-
štitu prava policijskih službenica, osi-
guranje ravnopravnog statusa i pove-
ćanje broja žena u policijskim struktu-
rama, a posebno na rukovodećim po-
zicijama, saopćeno je iz SIPA.


